
Recomendación dirixida ao  Concello de Bergondo referente a solicitude de 
información pública, e recordatorio de deberes legais referente á obriga de colaborar 
coa institución 
 
 

 
 

Santiago de Compostela, 15 de decembro de 2025 

    
Sra. alcaldesa: 
 
Nesta institución iniciouse expediente de queixa como consecuencia do escrito de xxx 
referente a unha solicitude de información. 

                                                                  ANTECEDENTES                           

1. No escrito indica que o 5/2/25 presentou solicitude de información ante o Concello 
de Bergondo en relación ao expediente relativo ao Plan Sectorial do Polígono “A 
Longueira”, que se tramita desde hai máis de 20 anos. “No escrito solicitei: -
Identificación das autoridades e persoal baixo cuxa responsabilidade se tramita 
devandito procedemento. -Coñecer o estado de tramitación do procedemento, con 
indicación do trámite administrativo no que se atopa e cales serían os restantes ata a 
aprobación do Plan sectorial, así como a existencia, no seu caso, de obstáculos que 
impidan ou dificulten a súa normal tramitación”. Non recibiu resposta. 

2. Ante iso requirimos informe ao concello o 4 de xuño; os días 31 de xullo e 25 de 
setembro reiteramos o requirimento. A pesar diso non recibiuse. 

                                                                    ANÁLISE 

1. A transparencia é un elemento fundamental da democracia, posto que nela a 
información pública non é propiedade das administracións, senón da cidadanía, do que 
deriva a obriga de facilitar o seu acceso cando non exista unha causa das previstas no 
ordenamento para limitalo. 

2. O obxectivo da transparencia é someter a escrutinio a acción dos responsables 
públicos, coñecer como se toman as decisións públicas, como se manexan os fondos 
públicos, e baixo que criterios actúan as institucións públicas. 

Expediente: T.6.Q/6061/25 



3. A transparencia pública, na que se engloba o acceso á información pública, atópase 
directamente relacionada co dereito fundamental a recibir libremente información 
veraz por calquera medio de difusión (artigo 20.1.d) CE). 

4. No suposto obxecto da queixa non se ten información de que o ente local 
respondera á solicitude de información pública, como é preceptivo. 

CONCLUSIÓN 

Por todo o sinalado ata agora considerase necesario, en aplicación do disposto no 
artigo 32.1 da Lei 6/1984, do 5 de xuño, da Valedora do Pobo, facer chegar a ese 
Concello de Bergondo os seguintes recordatorio de deberes legais e recomendación: 
 
-O artigo 22.1 da Lei 6/1984, de 5 de xuño, da Valedora do Pobo, impón a todos os 
organismos e dependencias administrativas aos que a Valedora requira informe sobre 
a tramitación das queixas a obriga de remitilos no prazo de quince días.  
 
-Que se resolva sobre a solicitude de información pública obxecto da queixa. 
 
Agradézolle de antemán a acollida ao manifestado nestas resolucións da Valedora do 
Pobo, e recórdolle a necesidade de que no prazo dun mes dea conta a esta Institución 
da aceptación das resolucións formuladas, de ser o caso, e das medidas adoptadas 
para darlles efectividade, tamén se é o caso. 

En aplicación do principio de transparencia, a partir da semana seguinte á data na que 
se ditaron as presentes resolucións, estas incluiranse na páxina web da institución.  

Saúdoa atentamente. 

 
 
 
María Dolores Fernández Galiño 
Valedora do Pobo (en funcións) 

